
MINUTI 

 
Laqgħa tal-Kunsill Lokali Ta’ Kerċem 

 
IS-SEBA’ LEĠISLATURA 

 
Laqgħa Numru 498 
 

Il-Ħamis, 17 ta’ Jannar, 2019 
 
Il-Kunsill Lokali Ta’ Kerċem iltaqa’ fl-Uffiċċju Amministrattiv tiegħu li jinsab fi Pjazza Orvieto, 
Ta’ Kercem, fil-5.00 ta’ filgħaxija. 
 
PREŻENTI:  
 
Mario Azzopardi – Sindku 
Paul Mizzi- Viċi Sindku  
David Mizzi – Kunsillier 
Frankie Attard – Kunsillier 
Joseph Grech – Kunsillier 
 
ASSENTI b’APOLOĠIJA (Skont Ordni Permanenti 14A (3)): 
 
Sarah Xiberras – Ambaxxatur Lokali taz-Zghazagh  
 
ASSENTI: 
 
Alfred Stellini – Chairperson Kumitat Amministrattiv 
 
UFFIĊJAL PREŻENTI: 
 
Marianne Sagona – Segretarju Eżekuttiv 

Minuti 
 
Is-Sindku Mario Azzopardi ippresjeda l-laqgħa. 
 

498.1 Qari tal-ittri ta’ apoloġiji 
 

 
 
 
 

L-Ambaxxatur Lokali għaż-Żgħażagħ qieghda tkun assenti b’apologija wara li kienet 
infurmat lill-Kunsill illli ma tistghax tattendi aktar għal-laqghat tal-Kunsill Lokali u d-
Dipartiment għal Gvern Lokali informa lill-Kunsill sabiex iniżżilha bħala ‘Assenti 
b’Apoloġija’.  Il-Kunsill jaqbel ma’ dan.  
 
 

498.2 Kunsiderazzjoni u Approvazzjoni tal-Minuti 
 

Inqraw il-minuti tal-laqgħa preċendenti.  Il-minuti ġew approvati u ffirmati mis-
Sindku u mis-Segretarju Eżekuttiv. 

  

498.3 Komunikazzjoni mis-Sindku  
 

498.3.1 
 
498.3.2 
498.3.3  
 
 
498.3.4 
 
 
498.3.5 
 
498.3.6 
 
 
 

 
 

498.4 
 
 
 

 
 
 

Is-Sindku qara l-korrispondenza u xi Ċirkularijiet li kienu diġa’ ġew mibgħuta bil-
posta elettronika.   
Il-Kunsill Lokali irċieva l-allokazzjoni għas-sena 2019 li hija ta’ Eur280,181. 
Is-Sindku qal li rrapportajna parkeġġ illegali li qed isir fid-daħla Ta’ Kerċem fejn 
trakkijiet qed jgħattu s-sinjal ta’ No Entry lejn Triq Kerċem.  Dan ġie rrappurtat mal-
Kunsill tar-Rabat Għawdex sabiex tittieħed azzjoni. 
Dwar l-iskema tar-restawr, is-Sindku qal li tlabna kjarifika jekk isir kopja tal-Kurċifiss 
taċ-ċomb ikunx eligibbli għall-fondi iżda r-risposta kienet li mhuwiex eliġibbli.  
Għalhekk applikajna għar-restawr tal-Madonna tal-Patri. 
Is-Sindku stqarr illi saret talba lill-Ministru għal Għawdex sabiex tgħinna biex 
titkompla l-bankina tal-Lunzjata u b’hekk ikun jista’ jitlesta l-proġett. 
Is-Sindku għarraf lill-membri tal-Kunsill illi bgħatna lill-ħaddiema tal-Kunsill sabiex 
iwaħħlu t-tabelli ta’ No Right Turn u One Way fi Triq Madre Margerita Debrincat.  
Is-Sinjuri David Mizzi, Paul Mizzi u Frankie Attard qablu li xorta għandhom jeħlu 
minħabba l-periklu li hemm u jista’ jweġġa’ xi ħadd.  Is-Sur Joseph Grech ippropona 
illi nitolbu lil TM jgħidulna huma eżatt fejn għandhom jeħlu.  Sar qbil li jsir hekk. 

 

Proġett tal-Lunzjata  
 
Is-Sindku nforma lis-Sur David Mizzi bħala rappreżentant tal-Għaqda tal-Armar 
sabiex jaħsbu għall-arbli tal-festa fejn hemm il-bankina tal-Lunzjata sabiex il-post 
tagħhom isir waqt li hemm ix-xogħolijiet għaddejjin.  Il-Kunsill iddiskuta l-materjal li 
għandu jintuża għall-bankina u ġie deċiż li l-ewwel naraw aħniex ser nirċievu 
finanzjament minn naħa tal-Ministeru għal Għawdex.  Jekk ma nirċevux 
finanzjament nippruvaw nagħmluh stencil u fil-fatt diġa’ applikajna għas-siment jew 

498.5 

 
 
 

 
498.6 
 
498.6.1 
 
 
 
 
 
498.6.2 
 
498.6.3 
 
 
 
498.6.4 
 
 
 
498.6.5 
 
 
 

498.7 

 
 
498.8 
 
 

inkella Travertina li diġa’ ġibna xi samples tiegħu u jiġi Eur21 kull metru kwadru.   

 
Ħarġa f’Għawdex 
 
Is-Sindku ppropona li ssir ħarġa oħra għax-xahar ta’ Jannar u ssir fid-29 ta’ Jannar 
2019.  Il-Kunsill qabel ma’ dan. 

 
Ilmenti u Suġġerimenti 
 
Is-Sindku qal li t-talba li kienet saret minn naħa tal-Kunsill mal-Ministeru għal 
Għawdex sabiex jitranġa l-ħajt li hemm nieżel fi Triq Għajn Tuta ġiet rifjutata.  Is-
Sindku qal li llum ġie l-Perit u se jara x’permessi hemm bżonn sabiex isir ix-xogħol.  
Il-Kunsill qabel li x-xogħol isir bil-ħaddiema tal-Kunsill u bis-servizz ta’ Anthony 
Micallef.  Is-Sindku spjega illi l-Perit qal li għandha tinqala parti mit-triq, tiġi 
ppakkjata bil-ġebel, isiru ċintorini tal-konkos u fl-aħħar issir qoxra tas-sejjiegħ. 
Is-Sur Frankie Attard ġibed l-attenzjoni illi hemm Triq Klula nieżla u s-Sindku wieġbu 
illi ċ-Chairperson ser jagħmel it-tabelli No Heavy Vehicles. 
Is-Sindku ssuġġerixxa illi jsiru xi sessjonijiet minn Psikologa dwar l-użu tal-miedja 
soċjali u l-użu tal-mobiles mit-tfal.  Tkellimna diġa’ ma’ Tania Farrugia li hija Clinical 
Psychologist u qed titlob Eur55 għal kull sessjoni.  Il-Kunsill qabel ma’ din l-idea u 
ġie deċiż li ssir. 
Is-Sur David Mizzi ġibel l-attenzjoni illi d-dawl tat-toilet fi Ġnien il-Familja qed jibqa 
mixgħul u dan ser niċċekkjaw dwaru.  Is-Sur Mizzi żied jgħid illi għandha ssir 
spotlight quddiem il-Mużew peress li hemm ħafna dlam.  Ġie deċiż li nkellmu lill-
Inġinier u naraw x’jista’ jsir. 
Saret talba biex teħel mera faċċata tas-sqaq fi Triq Għajn Tuta.  Din għandha sservi 
sabiex min ikun ħiereġ mis-sqaq ikun jista’ jara lil min ikun ġej.  Sar qbil li għandha 
ssir. 
 

Kunsiderazzjoni u Approvazzjoni tal-iskeda ta’ pagamenti  
 
Ġew approvati l-pagamenti li kien hemm pendenti. 
 

Tmiem tal-Laqgħa u data tas-seduta li jmiss. 
 

Il-laqgħa ntemmet fis-6.15pm u ġiet aġġornata għall-Ħamis 21 ta’ Frar 2019 fil-5pm.  
 
 
 
IFFIRMATA                                                                 IFFIRMATA 
 
Mario Azzopardi                                                                          Marianne Sagona 
Sindku                                                                                            Segretarju Eżekuttiv 

